
25ی نۆڤەمبەر
وێستگەیەك بۆ بەگژداچوونەوەی 
توندوتیژی دژ بە ئافرەتان

توندوتیژی دژ بە ئافرەتان بە بنەمای 
پێشێلكردنی مافی مرۆڤ و ئازادییە 
بنەڕەتییەكانیان ناسراوە و یەكێكە لەو 
میكانیزمە كۆمەڵایەتییە گرنگانەی 
كە ئافرەت ناچار دەكات پلە و پایە 
و پێگەی نزمتر لە پیاوان قبووڵ 
بكات. بۆیە ئافرەتان بۆ نەهێشتنی 
ئەو نادادپەروەری و جیاوازییە 
رەگەزییانە و بۆ نەهێشتنی توندوتیژی 
و بەرەنگاربوونەوەی ئەو دیاردەیە لە 
سەرلەبەری جیهان خەباتێكی بێوچانیان 
كرد و بەرهەمی قوربانیدانەكانیشیان رۆژی 
جیهانی 25ی نۆڤەمبەری لێكەوتەوە، كە 
لەو رۆژەدا لە هەرێمی كوردستانیش هەڵمەتی 
نیشتمانی بەرەنگاربوونەوەی توندوتیژی دژ بە 
ئافرەتان دەستپێدەكات و بۆ ماوەی 16 رۆژ بەردەوام 
دەبێت. وێڕای رۆڵی ئەرێنی ئەو جۆرە چالاكییانە، 
بەڵام بەشێك لە چالاكانی بواری مافەكانی 
ئافرەت رایانوایە كە ئەو هەڵمەتە نەیتوانیوە مۆركی 
دیاردەی توندوتیژی كاڵ بكاتەوە، لە بەرامبەر ئەو 
بۆچوونەشیان هێما بۆ ئەوە دەكەن كە ساڵ لە دوای 
ساڵ رێژەی توندوتیژییەكان هەڵدەكشێن. بەشداربوونی 
ئەم راپۆرتەی گوڵان هەڵسەنگاندنی زیاتری ئەم 
بابەتە دەكەن.

لە 25ی نۆڤەمبەری س������اڵی 1960 لە وڵاتی دۆمێنیكان 
س������ێ ئافرەت )پاتریا، مینروا، ماریا ترێزا( كە بە خوش������كانی 
میراب������ال ناوی������ان دەرك������ردووە، لەلایەن دەس������ت و پێوەندەكانی 
»رافائێ������ل تروخی������ۆ« دیكتات������ۆری دۆمێنیك������ەن، كوژران. 
پاتری������ا، مینروا و ماریا ترێزا كچ������ی »ئینریكە میراباڵ« و 
»ماریا مێرس������دێس« بوون. ئەم سێ خوشكە و مێردەكانیان لە 
خەباتگێڕانی ش������ێلگیری دژ بە رێژیمی »رافائێل تروخیۆ« 
بوون، هەرس������ێكیان نموونەی ب������ەرزی خەبات و خۆڕاگری بە 
دژی حكوومەت������ی ملهوڕانەی ئەو دیكتاتۆرە بوون. لە رەوتی 
خەباتدا ه������ەر كامێكیان چەندین ج������ار كەوتبوونە بەندیخانە. 
لە ژانی������وەری 1960 پاتریا، س������ەرۆكایەتیی كۆبوونەوەیەكی 
گرتەدەست كە دواتر بوو بە هەوێنی بزووتنەوەی نهێنیی 14ی 
جونی 1960. دوو خوشكەكەی دیكەشی بوون بە ئەندامی ئەو 
بزووتنەوەیە. تێكۆشەرانی ئەم بزووتنەوە نهێنییە لە سەرانسەری 
وڵات������دا كەوتنە بەر راوەدوونان، لە 25 ی نۆڤەمبەری 1960دا 
خوشكانی میراباڵ، لە كاتێكدا بۆ دیتنی مێردە بەندكراوەكانیان 
دەیان بردن، بەدەس������ت بەكرێگیراوانی »رافائێل تروخیۆ« و بە 
فەرمانی راس������تەوخۆی ناوبراو، كوژران. ئەو تاوانە بووە هۆی 
تووڕەیی و بێزاریی گش������تی خەڵ������ك و هەروەها بووە یەكێك لە 
هۆكارەكانی بەرەوپێش������بردنی خەبات ب������ە دژی دیكتاتۆریی 
رافائێل تروخیۆ. س������اڵێك دوای كوشتنی خوشكانی میراباڵ، 
حكوومەت������ی ملهوڕی رافائێل تروخی������ۆ كۆتایی پێهات. ئەم 
خوش������كانە كە نازناوی )پەپوول������ە لەبیرنەكراوەكان(یان پێدراوە، 
بوون بە س������یمبولی خۆڕاگری و خەبات بە دژی ستەم دەرحەق 
بە ژنان. دواتر رۆژی25ی نۆڤەمبەر لەلایەن رێكخراوی نەتەوە 
یەكگرتووەكانەوە، وەك رۆژی جیهانی نەهێش������تنی توندوتیژی 

دژ بە ئافرەتان قبوڵ كرا.
 یەكەمج������ار لە س������اڵی 19٨1 لە لایان فیمێنیس������تەكانی 
ئەمری������كا رۆژی 25ی نۆڤەمبەر وەك������و رۆژی خەبات دژی 
توندوتیژی، یان نەهیشتنی توندوتیژی دەستنیشا ن كرا، پاشا ن 
لە 1٧ ی دیس������ەمبەر ساڵی 1991 لە لایان رێكخراوی نەتەوە 
یەكگرتەوەكان������ەوە وەك������و رۆژی جیهان������ی بەرەنگاربوونەوەی 

توندوتیژی راگەیاندرا.
تاڤگە عومەر بەڕێوەبەری گش������تی دەس������تەی سەربەخۆی 
مافی مرۆڤ لە دەستپێكی قس������ەكانیدا بۆ گوڵان ئاماژەی 
ب������ەوە كرد ك������ە هەڵمەتی نیش������تمانی ب������ۆ بەرەنگاربوونەوەی 
توندوتیژی دژ بە ئافرەتان س������اڵانە وەك������و نەریتێك لەهەموو 
وڵاتان پی������ادە دەكرێ و هەرێمی كوردس������تانیش ب������ەدەر نییە 
لەو هەن������گاوە نێودەوڵەتییە، هاوكات گوت������ی: »ئامادەبوونی 
س������ەرۆكی حكومەت لە بەڕێوەچوونی هەڵمەتی نیش������تمانی 
بۆ بەرەنگاربوونەوەی توندوتیژی دژ بە ئافرەتان س������ەلمێنەری 
قورسایی ئەو پرسە گرینگەیە، هەروەها مانای ئەوە دەگەیەنێت 
كە خودی س������ەرۆكی حكومەت دژی هەم������وو توندوتیژی و 
جیاكارییەكە لە هەرێمی كوردستان و پەیامێكە بۆ ئەوەی هەموو 
دامودەزگاكانی حكومەت كاربكەن بۆ نەهێشتنی جیاكاری و 
بەرەنگاربوون������ەوەی توندوتیژی دژ بەئافرەتانی كوردس������تان«، 
گوتیشی: »تەرخانكردنی ئەو 16 رۆژە رێكارێكی كاریگەرە و 

رۆڵی ئەرێنی هەیە، ئەگەر ئەو گۆڕانكارییانە نیشان بدەین كە 
لە یاساكانی هەرێمی كوردستاندا كراوە، جگە لەوەی كۆمەڵێك 
یاسای باشمان هەیە، بەڵام بمانەوێ و نەمانەوێ جێبەجێكردنی 
یاس������اكان دەكەوێتە چوارچێوەی دەس������ەڵاتی جێبەجێكردنەوە، 
ئەگەر ئەو یاس������ایانە بە باش������ی جێبەجێ نەكرێ ئەوا هیچ لە 
بارودۆخەكە ناگۆڕێ، لەلایەكی دیكەوە بۆ چارەس������ەركردنی 
ئەو پرس������انە پێویستە ئافرەتان بەشداریان لە هەرسێ دەسەڵاتی 
یاس������ادانان و جێبەجێكردن و دادوەری������دا هەبێ جگە لە ناوەندە 
ئەكادیمی و مەعریفیی������ەكان، گرنگتریش لەوە ئەوەیە كە ئێمە 
تەنها بەش������دارییەكانی ئافرەتان بە ژمارە دیاری نەكەین بەڵكو 
بوون������ی ژمارەیەك������ی ئافرەتی باش لە دەس������ەڵاتی بڕیارداندا 
رەنگدانەوەیەك������ی ئەرێنی باش������ی دەبێت، دەك������رێ لە هەوڵی 
ئەوەدابین لەس������ەر بنەمای چەندێتی و چۆنیەتی ئافرەتان لە 
ناوەندە هەستیارەكاندا كاری زیاتر بكرێ، نەك وەكو خێرپێكردن 
پۆس������ت بە ئافرەت بدرێ������ت، واتا ئافرەتان������ی بەتوانا و خاوەن 
ئەزموون ئەو ئەركەیان پێ بس������پێردرێت،  بەداخەوە لە هەرێمی 
كوردستان رێژەی 30%ی كۆتا تەنیا لە پەرلەمان بوونی هەیە و 
لە ناو دەسەڵاتەكانی دیكەدا بوونی نییە، بۆ نموونە دەسەڵاتی 
جێبەجێكردن لەناو ئەنجومەنی وەزیران تەنیا یەك ئافرەتی وەزیر 
بەدی دەكرێ، لێرە دەبینین كەلێنێك هەیە لە جێبەجێكردنی ئەو 
بڕیارە كە پەرلەمانی كوردستان شەرعیەت بە بەشداری ئافرەت 
لەناو دەس������ەڵات دەدات، بۆیە بۆ نموونە تا ئێس������تا سەرۆكی 
زانكۆكانمان ی������ان راگری كۆلێژەكانم������ان ئافرەتی تێدا نییە، 
جگە لەوەی كۆمەڵێك ئاس������تەنگ لەبەردەم جێبەجێكردنی ئەو 
پەیامانەی������ە كە لەو رۆژەدا رادەگەیەندرێت، چونكە یاس������اكان 
وەكو خۆی كە هەیە جێبەجێ ناكرێ، ئەگەرچی یاس������اكانیش 
ل������ە كەموكورتی بەدەر نین، بەڵام لەجێبەجێكردنیش������یدا خاڵی 
لاوازمان هەیە، لەلایەكی دیكەوە داواكاری گشتی ئەو ئەركەی 
ك������ە هەیەتی بە تەواوی جێبەجێی ناكات، بۆیە پێویس������تی بە 
ئەكتیڤكردنی زیاتر هەیە، بۆئەوەی زیاتر بە ش������وێن كێشەكانی 
ئافرەت بگەڕێت و تاوانباران بگەینێتە دادگا و یاس������ا سەروەر 
بێت، ئێمە س������اڵانە ئەو پەیامانە دووبارە دەكەینەوە و كۆمەڵێك 
چالاكی و كاری باش ئەنجام دەدرێت، بەڵام پێویستە ئەو كارانە 
دابەش������ی سەر هەموو رۆژەكانی س������اڵ بكەین، واتا حكومەت 
بە ئاراس������تەیەك، رێكخراوەكان بە ئاراستەیەكی دیكە، پیاوانی 
ئایینی بە ئاراس������تەیەك، راگەیاندنیش بە ئاراس������تەی خۆی، 
لەپێن������او بەدیهێنانی مافەكانی ئاف������رەت كاردەكەن. واتە ئەو 
پەرتەوازەییە وایكردووە كارە گرنگەكان ش������وێنی خۆیان نەگرن، 
لەگەڵ هەموو ئەوانەشدا راگەیاندنی كوردی نەیتوانیوە رۆڵێكی 
كارای هەبێت لەسەر كەمكردنەوەی توندوتیژی، بەپێچەوانەوە 
بە نیش������اندانی كارە نەرێنییەكانی توندوتیژی بێئەوەی دیراسە 
بكرێ، لە دەرەنجامدا رێژەی توندوتیژی بەرەو س������ەرەوە بردووە، 
بۆی������ە زۆر گرنگە راگەیاندن بەو ئاراس������تەیەدا بڕوات كە نەك 

تەنیا كێشەكان بخاتەڕوو بەڵكو رێگەچارەشی بۆ بدۆزێتەوە.
نووسەر و رۆژنامەنووس لەتیف فاتح رایوایە »بە پازدە رۆژ 
و بیس������ت رۆژ ناكرێ  توندوتیژی بنبڕ بكرێت«، گوتیش������ی: 
»بەرەنگاربوونەوەی توندوتیژی پێویستی بە هۆشیاریی گشتی 

لە كۆمەڵگەی ئێمەدا لە بری 
ئەوەی جیاوازی بیر كردنەوە و 
هەڵسوكەوتی نەریتی بكەینە 

بنچینەی ئەفراندن و گۆڕانكاری، 
كار لەسەر ئەوە دەكەین، بەرەو 

نەمانیان ببەین

دەكرێ لە هەوڵی ئەوەدابین 
لەسەر بنەمای چەندێتی و 

چۆنیەتی ئافرەتان لە ناوەندە 
هەستیارەكاندا كا ی زیاتر 

بكرێ، نەك وەكو خێرپێكردن 
پۆست بە ئافرەت بدرێت

و بەرزكردنەوەی ئاستی لێبوردەیی تاكەكان هەیە. رەنگە هەموو 
كۆبوونەوە و قس������ەكردنێك بەش������ی خۆی جێ  بگرێ  و رۆڵی 
هەبێت، بەڵام نەهێش������تنی توندوتیژی بەوە دەبێ  چۆن پەرە بە 
گیان������ی لێبووردەیی و پێكەوە هەڵك������ردن و یەكتر قەبووڵكردن 
بدەین، چۆن وا بكەین بە هێمنی هەڵە و كێماسییەكانی یەكتر 
چاك بكەین، چۆن تاكەكان رابێنین لەس������ەر ئەوەی یەكتریان بە 

جیاوازییەكانەوە قەبووڵ بێت. 
لەتیف فاتح لە درێژەی قس������ەكانیدا بۆ گوڵان ئاماژەی بەو 
كرد كە ئ������ەوەی جێگەی نیگەرانیی������ە ئەوەیە لە كۆمەڵگەی 
ئێمەدا لە بری ئەوەی جیاوازی بیر كردنەوە و هەڵس������وكەوتی 
نەریتی بكەینە بنچینەی ئەفراندن و گۆڕانكاری، كار لەسەر 
ئەوە دەكەین، بەرەو نەمانیان ببەین، پاش������تر رووبەڕووبوونەوەی 
توندوتیژی پێویس������تی بە پەروەردەی كۆمەڵایەتی و سیاسی 
و خێزان������ی و ئایینی هەیە، لە هەموو ئەوانەدا ئێمە كێش������ە و 
گیر و گرفتی قووڵمان هەی������ە، تەنانەت لە بواری پەروەردە و 
فێركردنیش������دا نەماتوانیوە دۆخێك دروس������ت بكەین كە مرۆڤی 
ئارام و ناتوندوتیژ بەرهەم بێنین، ئەمەش  زۆر جار رەنگدانەوەی 
لەس������ەر كایەی  سیاس������ی هەیە تەنانەت بە جۆرێك كار دەكاتە 
سەر هەڵسوكەوتمان لەگەڵ یەكتریش. بەگشتی ناتوندوتیژی و 
خەبات دژی توندوتیژی پێویستی بە پشوودرێژی و بەردەوامی 
هەیە، هەر هەنگاوێكیش لەو رووەوە دەكرێ  بە بایەخەوە س������ەیر 

بكرێ «.
چالاكی كۆمەڵی مەدەنی شەمام حەمەزیاد، تەرخانكردنی 
15 رۆژ بۆ بەرەنگاربوونەوەی توندوتیژی بە چارەسەر نازانێت 
و رایوای������ە كۆمەڵگەی كوردی كۆمەڵگەیەكی پیاوس������الارە و 
توندوتیژییەكانی������ش زیات������ر خێزانین، گوتیش������ی:  »زۆربەی 
توندوتیژییەكان  لە خێزانەوە دەخزێتە ناو كۆمەڵگە و بەم هۆیەوە 
كاریگەری نەرێنی لەسەر كۆمەڵگە بە گشتی دروست دەكات 
و كۆمەڵگەیەكی توندوتیژ بەرهەم دێت:. شەمام جەختی لەوە 
كردەوە كە قەیران������ە ئابوورییەكان و كەمبوونی داهاتی خێزانی 
رێ������ژی ناكۆكی و توندوتیژی لە ناو خێزانەكان بەرز دەكاتەوە، 
نموونەشی بەوە هێناوە كە »ئەمساڵ قەیرانەكان زیادیان كردووە، 
توندوتیژیش بە رێژەیەكی زۆرتر لە س������اڵان زیادی كردووە«. 
ئ������ەو چالاكەی كۆمەڵی مەدەنی چارەس������ەر لە ئەكتیڤكردنی 
یاسای باری كەسیدا دەبێنێتەوە و پێیوایە: ئەگەر ئەو كۆمەڵە 
یاس������ایەی كە هەمانە وەكو خۆی كە هەی������ە پەیڕەو بكرێن و 
كاریان پێ بكرێت، توندوتیژی كەمتر دەبێت، هەروەها گوتی: 
»س������اڵانە بە دەیان ژن لە هەرێمی كوردستان دەكوژرێن، كەس 
باسیش������یان ناكات، لە كاتێكدا لە وڵاتی ئێمەدا لە بەرخودان و 
سەختی و نەهامەتی پشكی ش������ێر بەر ئافرەتان كەوتووە و لە 
رێگەی شۆڕش و ئازادیخوازیدا قوربانی زۆریان داوە، هیوادارم 
یادكردنەوەی رۆژی جیهانی������ی بەرەنگاربوونەوەی توندوتیژی 
ل������ە دژی ئافرەت������ان ببێتە دەرفەتێكی باش ك������ە حكومەت و 
رێكخراوەكان������ی كۆمەڵگ������ەی مەدەنی و ناوەن������دە میدیایی و 
رۆشنبیرییەكان و گشت لایەك بتوانین بە ئاراستەی نەهێشتنی 
توندوتی������ژی لەدژی ژنان هەن������گاو بنێین و ل������ەم رێگەیەدا 

دەستكەوتی كردەیی مسۆگەر بكەین«.

بەڕێوەبەرایەتی بەرەنگاربوونەوەی توندوتیژی دژی ئافرەتان 
لەسەر ئاستی هەرێمی كوردستان شەش بەڕێوەبەرایەتی و 2٨ 
نووسینگەی هەیە، سەرجەم رووداوەكانی سووتان، خۆسووتاندن، 
كوش������تن، خۆكوشتن، سكاڵا و دەس������تدرێژیی بۆ سەر ئافرەتان 

لەلایەن نووسینگە و بەڕێوەبەرایەتییەكانیانەوە تۆمار دەكرێن.
ئەمەل میكائیل كاكەیی، بەڕێوەبەری پلان و سەرپەرشتیاری 
بەشی ئامار و لێكۆڵینەوە و هۆشیاركردنەوە لە بەڕێوەبەرایەتی 
بەرەنگاربوونەوەی توندوتیژی دژی ئافرەتان، باسی هۆكارەكانی 
زیادبوونی توندوتیژیی بەرامبەر ژنان دەكات و دەڵێت: »چەندین 
هۆكار هەن، زیاتریش ل������ە نێو كەمپی ئاوارە و كۆچپێكراوەكان 
روودەدەن. پلان������ی كارم������ان بۆ چارەس������ەركردن بریتی بووە لە 
كردنەوەی چەندین هۆبە لە نێو كەمپەكانی هەولێر و س������لێمانی 
و ده������ۆك و گەرمیان و راپەڕین و س������ۆران، لە پاڵ كردنەوەی 
ئەو هۆبانە تیمی گەڕۆكمان دروستكردووە،  بەپێی ئامارەكانی 
خۆمان هەڵكشانی توندوتیژییەكان بە ئاسانی دەبینین، چونكە 
نزیكەی دوو ملیۆن ئاوارە روویان لە هەرێمی كوردستان كردووە 
و ئەوەش هۆكاری س������ەرەكی هەڵكشانی رێژەكەیە. هەڵكشانی 
توندوتیژییەكانیش چەندین هۆكاری هەیە، لەوانە نەخۆش������یی 
دەروونی، جەس������تەیی و عەقڵی. یان ئەو كەسەی توندوتیژی 
بەكاردێنێت ئاڵوودەی ماددە هۆشبەرەكانە و توانای كۆمەڵایەتی 
لاوازە، چونك������ە ئەگەر توانای بەهێز نەبێت، ناتوانێت گفتوگۆ 
بكات، جگە لەوەش خۆكۆنت������ڕۆڵ نەكردن لە كاتی تووڕەییدا 

هۆكارێكی دیكەی توندوتیژییە.«

کۆی)9(
مانگی 

ساڵی

سێکسیسکاڵاخۆسوتانسوتانخۆکوشتنکوشتن

20154٧56165945٧٧599

20142٧33162٧05105105

جیاوازی
2014-2015

20+23+3+24+6٧0+6-

سێکسیسکاڵاخۆسوتانسوتانخۆکوشتنکوشتنشوێن

1٨19533٨20٨35هەولێر

10123415156535دهۆک

٨1535219493٧سلێمانی

63151161015گەرمیان

341554143ڕاپەڕین

231341544سۆران

کۆی 
گشتی

4٧56165945٧٧599

ئەوەی خوارەوەش ئاماری)9( مانگی توندوتیژییەکانی دژی 
ئافرەتانە لە هەرێمی کوردستان، لە ساڵی)2015(

جیاوازی)9(مانگی ساڵی)2014-2015(

قەیرانە ئابوورییەكان و 
كەمبوونی داهاتی خێزانی رێژی 
ناكۆكی و توندوتیژی لە ناو 
خێزانەكان بەرز دەكاتەوە

بەپێی ئامارەكانی خۆمان 
هەڵكشانی توندوتیژییەكان 
بە ئاسانی دەبینین، چونكە 
نزیكەی دوو ملیۆن ئاوارە روویان 
لە هەرێمی كوردستان كردووە 
و ئەوەش هۆكاری سەرەكی 
هەڵكشانی رێژەكەیە

منداڵانی كوردستان
چینێكی پەراوێزخراو

گوڵان: كۆمەڵایەتی

20ی تشرینی دووەمی1954 یەكەم كۆنگرەی 
جیهانی تایبەت بە منداڵان بەستراوە، لەو كاتەوە تا 
هەنووكە منداڵانی سەرلەبەری دنیا نەك مافەكانیان 
مسۆگەر نەبووە، بگرە لە زۆر وڵاتی ئەم گەردوونە 
خاكییەدا پەراوێز خراون، تەنانەت لە زۆر وڵاتیش 
بوونەتە سووتەمەنی شەڕ و ناتەبایی و ململانێكان و 
لە پێناوی ئامانجە كاتی و حزبییەكاندا بەكارهێنراون. 
ئەم واقیعە لە كوردستانی خۆشمان بە دوور نییە 
كە دەگوترێ هەموو شارستانییەت لە سەر دەستی 
میزۆپۆتامیا و سەرزەمینی ماد و كوردان دامەزراوە. 
بۆیە چەند پرسیارێك لێرەدا بەرجەستە دەبن. ئایا ئەو 
رۆژە جیهانییە چی بۆ منداڵانی نیشتمانێك بە ناوی 
كوردستان لە هەگبەدایە؟ ئایا كوردستانی رزگاركراو 
كە بە هەرێمی كوردستان ناسراوە، تا چەند بایەخی 
بەم سامانە نەتەوەییە و نەوەی دواڕۆژی خۆی داوە؟ 
ئایا رۆڵی پەروەردە لە كۆمەڵگەی كوردستان و لە 
وەبەرهێنانی نەوەیەكی كارامە چی بووە؟ بەشدارانی 
ئەم راپۆرتەی گوڵان وەڵامی ئەو پرسیارە دەدەنەوە.

لە كوردستان چەندین یاسا لە 
بەرژەوەندی منداڵان دەرچووە، 
بەڵام لە ئەرزی واقعدا جێبەجێ 
ناكرێن و نابنە هۆكارێك بۆ 
پاراستنی مافەكانیان، هەربۆیە 
زۆر جار نەك سەرەتاییترین 
خواستەكانیان جێبەجێ ناكرێ 
بگرە رووبەڕووی توندوتیژی و 
چەوسانەوەش دەبنەوە

لە یاسای كاری عێراقی ساڵی 
1969 كاركردن بە منداڵ 
سنووردار كراوە، هەروەها 
قەدەغە كراوە منداڵ بۆ كاری 
سواڵكردن بەكاربهێندرێـت

ژمارە )1051(  522015/11/23

تی
ڵایە
مە
كۆ

رێكخراوی نەتەوە یەكگرتووەكان لە رۆژی )20ی تشرینی 
دووەم������ی1954( لە وڵاتی سویس������را یەكەم كۆنگرەی 
جیهانی تایبەت بەمنداڵانی بەس������ت، ئەوەش بووە هۆی 
ئەوەی كۆدەنگییەك لەسەر ژیانی منداڵ لەنێوان دەوڵەتە 
زلهێزەكان������ی جیهاندا هەبێ������ت و دواتر لە رۆژی )20ی 
تشرینی دووەمی س������اڵی 19٨9(دا نەتەوەیەكگرتووەكان 
لەكات������ی یادكرن������ەوەی رۆژی جیهان������ی منداڵاندا بە 
ئامادەبوونی نزیكەی )191( دەوڵەت یاداشتی بەرگری 
مافەكانی منداڵان مۆركرا، تەنانەت دەس������تووری عێراق 
ساڵی )2005( گرنگی بە مافەكانی منداڵ داوە، لە 

ماددەی )29/بڕگ������ەی 3 و ماددەی30(دا هاتووە: 
»هەموو ج������ۆرە بەكارهێنانێكی منداڵان لە بواری 
ئابووری  و سیاسی قەدەغەكراوە، هەروەها پێویستە 
لەس������ەر دەوڵەت پاسەوانییان لێبكات«، لە هەرێمی 
كوردستانیش چەندین رێكخراوی تایبەت بە منداڵان 

دامەزراون، كە هەر كامیان بە پێی قەوارە و توانا كاریان 
بۆ دەستەبەركردنی مافەكانی منداڵ كردووە و بە یاساش 

هەوڵ دراوە توندوتیژی خێزانی بەتایبەت بەرامبەر 
بە ئافرەت و منداڵ كۆنتڕۆڵ بكرێ، لەگەڵ هەموو 
ئەمانەشدا تا ئێس������تا نەتوانراوە ژینگەیەكی ئارام 
و تەندروس������تی دوور لە توندوتیژی و پێشێلكاری 
ب������ۆ من������داڵ دەس������تەبەر بك������رێ. دەروونناس و 
كۆمەڵناس������انیش جەخت لەوە دەكەنەوە كە وەك 
پێویس������ت گرنگی بە مافەكان������ی منداڵان 
ن������ەدراوە و نەتوان������راوە پێگ������ەی منداڵ لە 

كۆمەڵگە دەستنیشان بكرێ. 
هەر لەو بارەیەوە سەرەتا چالاكی مافناس 
دێدەوان قادر، من������داڵان وەك چینێكی 
گرنگ������ی كۆمەڵگە هەژمار دەكات كە 
هەمیشە شوێنی بایەخپێدانی رێكخراوە 
جیهانیەكان بوون، هاوكات دەڵێت: »لە 
كۆڕبەن������دە جیهان������ی و رێككەوتننامە 

نێودەوڵەتییەكان  و دەستوور و یاسا ناوخۆیی 
و هەرێمیی������ەكان، بەدەقی نووس������راو مافەكانی منداڵ 
دیاریك������راوە، لەبەر ئەمەش تا رادەیەكی باش توانراوە لە 
ئاستی جیهانی كار بۆ دەستبەركردنی مافەكانی منداڵان 
بكرێت، ئەوەش������مان لەیاد نەچێت كە نەتەوەیەكگرتووەكان 
پەیماننام������ەی مافەكانی مرۆڤی لە س������اڵی194٧ی 
دەركرد و زۆرینەی وڵاتانی ئەندام پەس������ەندیان كرد، ئەم 
جاڕنامەیەش بووە باشترین بەڵگە بۆ پاراستنی مافەكانی 
من������داڵان و ل������ە رۆژی )20/ 11/ 19٨9(دا جارێكی 
دی رێككەوتننام������ەی تایبەت ب������ە مافەكانی منداڵان 
هەمواركرای������ەوە و دواتریش لەلایەن س������ەرجەم وڵاتانی 

جیهانەوە پەس������ەندكرا، هەروەها لە یاسای كاری عێراقی 
ساڵی 1969 كاركردن بە منداڵ سنووردار كراوە، هەروەها 
قەدەغە كراوە منداڵ بۆ كاری سواڵكردن بەكاربهێندرێ�ت، 
وێڕای ئەوەی لە كوردستان چەندین یاسا لە بەرژەوەندی 
منداڵان دەرچووە، بەڵام لە ئەرزی واقعدا جێبەجێ ناكرێن 
و نابنە هۆكارێك بۆ پاراستنی مافەكانیان، هەربۆیە زۆر 
جار نەك سەرەتاییترین خواس������تەكانیان جێبەجێ ناكرێ 
بگرە رووبەڕووی توندوتیژی و چەوس������انەوەش دەبنەوە، 
ه������ەروەك ئ������ەو بارودۆخەی ئێس������تای 
كوردس������تان كە منداڵ و نەجەوان، 
یان مێرمنداڵان پشكی گەورەیان 
ژیانیانی  ب������اری  و  بەركەوتووە 

زۆر قورس كردووە«.
توێ������ژەری كۆمەڵایەتی لەتیف 
هەم������وو  رایوای������ە   حوس������ێن 
خێك������ی  ۆ د و ر با
یاخود  باش، 
بە  خراپ 
زەی  ئەندا

ئەوەی ئەمڕۆ لە كوردستاندا 
دەگوزەرێ لە قەیرانی سیاسی و 
ئابووری شەڕ و كاریگەری لەسەر 

تاك بە تاك و خێزانەكان، 
زۆر بە روونی بەرچاو دەكەوێ 
كە راستەوخۆ كاریگەری لەسەر 

منداڵەكانیش دروست كردووە

خ������ۆی كاریگەری لەس������ەر منداڵ دروس������ت دەكات و 
ئاسەوارەكانی خۆی لەس������ەر منداڵ و ماف و پێگەیان 
بەجێ دەهێڵێت. ئەو توێژەرە لە درێژەی قسەكانیدا وتی:  
»گرنگە لە  هەموو بارودۆخەكاندا رەچاوی ئەوە بكرێت 
كە نابێت كاریگەری رووداوەكان، یان خودی رووداوەكان 

بە ش������ێوەیەك بێت، منداڵ بخاتە كاریگەرییەكان������ی 
و  پەراوێزخستن  ئاستی 
مافیی������ەوە«،  بێ 
»ئەوەی  وتیشی: 
ل������ە  ئەم������ڕۆ 
ا  ند س������تا د ر كو
لە  دەگ������وزەرێ 
قەیرانی سیاسی 
و ئابووری ش������ەڕ و 
كاریگ������ەری لەس������ەر تاك 
ب������ە ت������اك و خێزان������ەكان، 
روون������ی  ب������ە  زۆر 
دەكەوێ  بەرچ������او 
راس������تەوخۆ  ك������ە 
لەسەر  كاریگەری 
نی������ش  كا ڵە ا مند
دروس������ت ك������ردووە. 
هەروەها لەم بارودۆخەدا 
من������داڵ بە ه������ۆی باری 
خێزانەكەیەوە  ژیانی  قورسی 
هەس������ت بە بێ ماف������ی، یان 
ئەمەش  دەكات،  پەراوێزخستنی 
هەم ل������ە رەفت������اری و هەم لە 
ئاش������كرا  بە  گوفتاریش������یدا 
لەبەر  بەرچ������اوە،  و  دی������ار 
ئ������ەوەی من������داڵ نازانێت 
ش������ەڕ و بەرگ������ری لە 
نیشتمان چ بەهایەكی 
بۆیە  هەیە،  بەرزی 
دوورخس������تنەوەیان 
كاریگەری  ل������ە 
ئەم ب������ارودۆخ 
قەیران������ە  و 

نابێت رێگە بدرێت نە لە 
رێگەی راگەیاندنەكان و نە لە 
رێگەی ماس میدیاوە منداڵ لەو 

دونیایەی هەیەتی، بێبەش، یان 
دوور بخرێتەوە

هەرچەندە قورسە، بەڵام ئەركی سەرەكیی خێزان و دایك 
و باوك و حكومەتیش������ە، چارەسەری ئەمەش بەوە دەبێت 
كە بە جۆرێك پلان و بەرنامەڕێژییان بۆبكرێت، كە رێگە 
بەوە نەدرێت منداڵ هەس������ت بە پەراوێزخس������تنی بكات. 
نابێ������ت رێگە بدرێت لە رێگەی راگەیاندنەكانەوە منداڵ 
لەو دنیایەی هەیەتی، بێبەش، یان دوور بخرێتەوە، چونكە 
بمانەوێ������ت، یان نا ئەمانە كاریگەری نەرێنی دروس������ت 
دەكات، وەك������و دەش������زانین ئەم بارودۆخ������ە رەنگدانەوەی 
راگەیاندن و زمانەكەیەتی، هەر بۆیە پاراس������تنی منداڵ 
و تێكەڵنەكردن������ی بە بارودۆخە نەخ������وازراوەكان ئەركی 
س������ەرەكیی حكوم������ەت و میدیاكان و هەم������وو لایەك، 
ئەركی خێزانیشە نەهێڵێت ئەوەی لەسەر شانی خۆیەتی 
لە منداڵەكەیدا رەنگ بداتەوە، نابێت ئەوەش������مان لە بیر 
بچێت، كە بە هەموو لایەكەوە ئەركی سەرش������انمانە كە 

رێگە نەدرێت منداڵ ببێتە قوربانی بارودۆخەكان.«
لەلای خۆی������ەوە ش������یلان جەعفەر جێگری س������ەرۆكی 
لیژن������ەی كاروباری كۆمەڵایەت������ی و منداڵ و خێزان لە 
پەرلەمانی كوردس������تان، ئاماژەی بەوە كرد كە »منداڵ 
پێش هەموو ش������تێك پێویستی بە پەروەردەیەكی دروستە، 
ئەوەش ه������ەم ئەركی خێزان و ه������ەم ئەركی حكومەتە، 
ئەگ������ەر وەزارەتی پەروەردە و فێركردن بە نموونە بێنینەوە 
دەبینی������ن پەروەردەك������ردن پێش فێركردن هات������ووە، بەڵام 
بەداخەوە لە هەرێمی كوردس������تان ئەوە بە تەواوی رەچاو 
نەكراوە. هەرچەند یاس������ا و رێنمایی باشیش هەن، بەڵام 
وەكو خۆی جێبەجێ ناكرێن، باشترین نموونەشمان ئەوەیە 
كە خۆپیش������اندانەكانی ئەم دواییەی هەرێمی كوردستان 
ئەوەی سەلماند كە نەك منداڵ مامەڵەی ناتەندروستی 
لەگەڵدا كراوە، تەنانەت بۆ مەرامی سیاس������ی و حزبی 
بەكارهێنران، كە ن������ەك دوورە لە دنیای منداڵان، بەڵكو 
پێچەوان������ەی رێككەوتننام������ە نێودەوڵەتییەكانی تایبەت 
بە پاراس������تنی مافی منداڵە«، وتیش������ی: »ئێمە وەكو 
لیژنە لەس������ەر و بەندی ئەو پێشێلكارییانە یاداشتێكمان 
ئاراستەی لایەنە پێوەندیدارەكان كرد، تاوەكو بەپێی یاسا 
بەركارەكانی هەرێمی كوردس������تان رەفتار لەگەڵ منداڵ 
بكرێ������ت و لە كەش������ێكی ئارام و دوور ل������ە توندوتیژی 
پەروەردە بكرێ������ن، چونكە منداڵ س������امانی داهاتووی 
هەر نەت������ەوە و وڵاتێكە، لەگەڵ هەموو ئەوانەش������دا لە 
ئێستادا سەرقاڵی پڕۆژە یاسای هاریكاری و دەستەبەری 
كۆمەڵایەتی������ن ك������ە خوێندنەوەی یەكەم������ی بۆ كراوە و 
خەریكی راپۆرت نووس������ینین، پێموایە لە داهاتوویەكی 
نزیك دوای جێبەجێكردنی لەلایەن حكومەتەوە لە داهاتی 
گشتی ئەم پڕۆژەیە یاسایە سەرپەرشتی دەكرێ و كاری 

پێدەكرێت«. 


